
До:
 Министерства и други јавни  институции


Архивски број: 
Датум: 
Предмет: Барање
Врска:


Почитувани,

Владата на Република Северна Македонија на седница одржана на 1 април 2019 година го усвои Националниот Оперативен Бродбенд План - НОБП (http://mioa.gov.mk/sites/default/files/pbl_files/documents/reports/nacionalen_operativen_brodbend_plan_finalna_verzija_02.04.2019.pdf) со кој се предвидува ЈП МРД на цела територија на државата да изгради Национална Транспортна Оптичка Мрежа (НТОМ)  на која со оптички кабел со повеќе оптички влакна ќе бидат поврзани:
· јавните институции (училишта, универзитети, истражувачки центри, здравствени установи, министерства, судови, локални самоуправи и други државни органи и тела), 
· локации во општините за бесплатен WiFI интернет пристап.

Согласно НОБП, со цел намалување на вкупните потребни средства  за изградба на оваа национална мрежа (неколку десетици милиони евра)треба да се користат слободните капацитети на физичка инфраструктура изградена со јавни средства (кабелска канализација, оптички кабли/влакна). 
Во таа насока, Владата ќе формира Меѓуресорска работна група (постапката е во тек) со претставници од МЕПСО, Македонски енергетски ресурси, ГА-МА  АД, ЈП МЖ Инфраструктура, ЈП за државни патишта, општините т.е ЗЕЛС, итн, за подготовка на Анализа за слободна јавна инфраструктура која ќе се користи за развој на НТОМ. 
Од страна на the Western Balkans Investment Framework  добиена е техничка помош за подготовка на Студија за изводливост за изградба на НТОМ, додека за изградба на НТОМ ќе се користи заем од Светска Банка (договорот за заем се планира да се потпише идната година по изработката на Студијата). 

Студијата за изводливост од страна на ЈП МРД (во соработка со Светска Банка) треба да започне да се подготвува во октомври 2019 година.  За да може подготовката на оваа Студија да започне во октомври 2019 година, неопходно  е претходно:
· да се утврди листата на сите јавни институции во државата кои ќе треба оптички да се поврзат на НТОМ, 
· да се утврди листата на локации од кои ќе се обезбедува бесплатен безжичен WIFI интернет пристап во општините (паркови и сл),
· да се комплетира и усвои Анализата на слободна јавна инфраструктура.

Имајќи го предвид претходното, ве молиме во рок од 7 дена да ни ги доставите следните информации:
1. Листа на објектите на јавните институции кои се под ваша надлежност а кои ќе треба оптички да бидат поврзани на НТОМ.
2. Адресата на објектите во која е сместена на јавната институција, нивни GPS координати или графички прилог – датотека во dwg, dxf, dgn, shpили друг формат кој ќе содржи податоци за точната локација на објектите.
3. Постојна или планирана јавна инфраструктура во ваша надлежност (кабелска канализација, оптички кабли или оптички влакна),  која ќе може да се користи за развој на НТОМ. Доколку станува збор за планирано поставување на кабелска канализација или поставување на оптички кабли потребно е да се наведе и планираниот период за нивно поставување.  
4. Користење назатворенателекомуникациска мрежа (доколку постои) за интерно поврзување помеѓу институциите (а не се користи за обезбедување пристап до јавен интернет), технологија и институција која управува со  таа мрежа,
5. Моментално поврзување на интернет – брзина, технологија на поврзување (кабел, оптика, безжично), месечен надоместок за истото, сопственик на линкот и оператор преку кој е обезбедено поврзувањето.
6. Информации за јавни институции  кои не се под ваша директна надлежност но се со јавни овластувања во ресорот за кое вашето министерство е надлежно (на пример судови, независни регулаторни тела, итн).
7. Образложение за причината од недоставување на информации за некоја од претходните ставки, доколку има таков случај.
8. Техничко лице за контакт од вашата институција во врска со претходните прашања, кое ќе биде задолжено и во иднина да доставува ажурирани информации во случај на промени на состојбите за било која од наведените ставки.

Одговарањето на претходните прашања треба да го направите во табелата која се наоѓа на следната веб страна:           https://jpmrd.gov.mk/broadband/

Пополнетата табела ве молиме да ја доставите на:      nobp@jpmrd.gov.mk
[bookmark: _GoBack]
Лица за контакт : 
Александра Митревска - ЈП Македонска Радиодифузија 
Ема Стаменковска – ЈП Македонска Радиодифузија
тел :   02 / 3297 – 158,  02 / 3297 - 100     
е- маил : aleksandra.mitrevska@jpmrd.gov.mk
                 ema.stamenkovska@jpmrd.gov.mk





Со почит,

Дамјан Манчевски

министер

